
ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ     

 
ᐊᑐᐊᒐᕐᒧᑦ ᐅᖃᐅᓯᖅᑕᕆᔭᖅ ᐱᔾᔪᑕᐅᔪᕐᓗ 

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᓂᒪᓂᖃᖅᑐᑦ ᐱᕚᓪᓕᑎᑦᓯᓂᕐᒧᑦ 

ᑲᔪᓯᒍᓐᓇᕐᓂᖏᓐᓂᒃ ᐊᖑᓇᓱᓐᓂᕐᒨᖓᔪᑦ. ᑮᓇᐅᔭᐃᑦ ᐊᑐᐃᓐᓇᐅᔪᑦ ᐃᓄᓕᖅᑕᓂᒃ ᓂᕿᖃᖅᑎᑦᓯᓂᕐᒧᑦ 

ᐊᐅᓚᓂᐅᑉ ᐃᓇᑦᓯᒍᑕᐅᓂᐊᖅᑐᖅ ᐃᑲᔪᖅᑐᕈᑕᐅᓗᓂᓗ ᐊᐅᓚᔾᔭᒋᐊᕈᑕᐅᔪᓂᒃ ᐱᕈᖅᐸᓪᓕᐊᒍᑎᖃᖅᑐᓂᒃ 

ᐃᓚᒍᑦᓯᐅᑎᔪᓂᓪᓗ ᐊᑑᑎᖃᕐᓂᖏᓐᓄᑦ ᐊᖑᓇᓱᓐᓂᕐᒨᖓᔪᑦ.  

ᐊᐅᓚᓂᕐᒥ ᑮᓇᐅᔭᖅᑑᑎᑦᓴᐅᔪᑦ ᓄᓇᓕᓐᓂ ᐊᖑᓇᓱᐊᕐᓃᖓᔪᓂᒃ ᖃᐅᔨᒪᑎᑦᓯᒍᑕᐅᓂᐊᖅᑐᑦ ᐃᑲᔪᖅᑐᐃᓗᑎᓪᓗ 

ᐊᑐᖅᑕᐃᓂᖏᓐᓂᒃ ᐊᖑᓇᓱᒍᓐᓇᕐᓃᑦ ᐊᒻᒪᓗ ᓄᓇᓕᓐᓂᒃ ᑐᓐᖓᕕᖃᖅᑐᓂᒃ ᖃᓄᖅᑑᕈᑎᖃᕐᓂᖅ 

ᐱᕚᓪᓕᕈᑕᐅᓗᓂ ᐊᑐᐃᓐᓇᖃᕈᓐᓇᕐᓂᕐᒧᑦ ᓂᕿᑦᓯᐊᕙᓐᓂᒃ ᓄᓇᕗᓕᒫᒥ.  

ᐃᓄᓕᖅᑕᓂᒃ ᓂᕿᖃᖅᑎᑦᓯᓂᕐᒧᑦ ᐊᐅᓚᓂᖅ ᓴᖅᑮᒍᑕᐅᔪᖅ ᐃᓘᓐᓈᒍᑦ ᑐᑭᖏᓐᓂᒃ ᒪᓕᒐᖏᓐᓂᓪᓗ 

ᒥᓂᔅᑕᐅᕕᖓᑦᑕ ᐱᕙᓪᓕᐊᔪᓕᕆᔩᑦ ᐃᖏᕐᕋᔪᓕᕆᔩᓪᓗ ᐃᑲᔪᖅᑎᓂᐊᖅᑕᖓᑦ ᐱᕚᓪᓕᑎᑦᓯᓂᕐᒧᑦ 

ᐊᑐᐃᓐᓇᖃᕐᓂᒥᒃ ᐊᑭᑐᓗᐊᓐᖏᑦᑐᓂᒃ, ᓂᕿᑦᓯᐊᕙᓐᓂᒃ ᐃᓄᓕᖅᑕᓂᒃ ᐱᔭᐅᔪᓂᒃ ᐅᑯᑎᒎᓇ 

ᑮᓇᐅᔭᖃᖅᑎᑕᐅᓂᒃᑯᑦ ᐅᐃᒍᑎᒍᑦ.  

 ᐅᐃᒍ A: ᓄᓇᓕᓐᓂ ᐊᖑᓇᓱᓂᕐᒧᑦ ᐊᐅᓪᓛᑎᑦᓯᓂᖅ   

 ᐅᐃᒍ B: ᓄᓇᓕᓐᓂ ᐊᖑᓇᓱᕐᓂᕐᒧᑦ ᐋᖅᑭᐅᒪᔾᔪᑏᑦ 

ᑐᓐᖓᕕᐅᔪᑦ  

ᐅᓇ ᐊᑐᐊᒐᖅ ᑐᓐᖓᕕᖃᖅᑐᑦ ᖃᐅᔨᒪᓕᑕᕐᓂᒃ ᑐᓐᖓᕕᓐᓂᒃ: 

 ᖃᓄᖅᑑᕐᓂᖅ: ᓴᓇᑐᓂᖅ ᐃᑲᔪᖅᑐᕐᓂᕐᓗ. ᑖᓐᓇ ᐊᐅᓚᓂᐅᔪᖅ ᐃᓕᑕᖅᓯᓯᒪᔪᖅ ᐃᑲᔪᖅᑐᐃᒐᓱᐊᖅᓱᓂᓗ 

ᓄᓇᓕᓐᓂ ᓴᓇᑐᓂᒃᑯᑦ, ᐱᔪᓐᓇᕐᓂᒃᑯᑦ ᐃᑲᔪᖅᓯᖑᓐᓇᕐᓂᖏᑦᑎᒍᓪᓗ ᓄᓇᕗᒻᒥ ᐊᖑᓇᓱᑦᑏᑦ.  

 ᐱᓕᕆᐊᑎᒌᓐᓂᖅ/ᐃᑲᔪᖃᑎᒌᓐᓂᖅ: ᑲᑐᔾᔨᖃᑎᒌᒍᑎᖃᕆᐊᖃᖅᑐᒍᑦ ᑕᕝᕗᖓᑦᓴᐃᓐᓇᖅ ᐱᔾᔪᑕᐅᔪᒧᑦ. 

ᐱᕈᖅᐸᓪᓕᐊᑎᑦᓯᓂᖅ ᓄᓇᓕᓐᓂ ᐊᖑᓇᓱᑦᑎᓄᑦ ᐋᖅᑭᐅᒪᔾᔪᑎᓄᒃ ᐃᑲᔪᖅᑐᖅᑕᐅᓗᑎᓪᓗ ᐊᖑᓇᓱᑦᑏᑦ 

ᖃᑭᒪᓇᓱᐊᕐᓂᖏᑦ ᐱᖃᓯᐅᔾᔨᒻᒪᑦ ᓴᓐᖏᔪᒻᒪᕆᐊᓕᓐᓄᒃ ᑲᒪᒋᒋᐊᓕᖏᓐᓂᒃ ᓄᓇᓕᓐᓂ ᒐᕙᒪᒃᑯᑦ ᐊᒻᒪᓗ 

ᒐᕙᒪᒃᑲᖏᓐᓄᑦ ᓄᓇᕗᑦ. ᑲᑐᔾᔨᖃᑎᒌᓐᓂᒃᑯᑦ ᑲᔪᓯᓂᖃᑦᓯᐊᓂᖅᓴᐅᓚᖓᔪᓄᑦ ᑎᑭᐅᑎᒐᓱᐊᕐᓗᑕ 

ᑎᑭᐅᑎᒐᓱᐊᖃᑎᒌᕝᕕᑎᓐᓄᑦ.  

 ᐊᕙᑎᓐᓂᒃ ᑲᒪᑦᓯᐊᕐᓂᖅ: ᐱᒃᑯᒋᔭᖃᑦᓯᐊᕐᓂᖅ ᐃᑉᐱᒋᔭᖃᑦᓯᐊᕐᓂᕐᓗ ᓄᓇᒥᒃ, ᐆᒪᔪᕐᓂᒃ ᐊᕙᑎᒥᓪᓗ 

ᐱᔭᕆᐊᓕᓐᓂᒃ ᖃᖓᑐᐃᓐᓇᒃᑯᑦ ᐊᖑᓇᓱᓐᓂᕐᒧᑦ ᐊᐅᓚᔾᔭᒋᐊᕈᑎᑐᖃᖅᑎᓪᓗᒍ. ᐊᖑᓇᓱᓐᓂᖅ ᐅᒪᕐᔪᕐᒥᒃ 

ᐊᐅᓚᑕᐅᖃᓯᐅᑎᒻᒥᔪᖅ ᑐᓐᖓᕕᖃᖅᓱᓐᓗ ᑐᓐᖓᕕᐅᔪᓂᒃ ᐱᓗᐊᑦᑕᐃᓕᒪᓂᕐᒧᑦ, ᑕᐃᒪᐃᓕᖓᒻᒪᑕ 

ᐃᓛᒃᑰᖅᑐᒥ 5.1.5 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ.  

 ᐊᐅᓚᑦᓯᓂᖅ ᐊᔾᔨᒌᓐᖏᑦᑐᓅᖓᔪᓂᒃ ᖃᑭᒪᓇᓱᐊᕐᓂᒥᒃ ᐱᕕᖃᕈᑕᐅᓂᐊᕐᓗᓂ ᓄᓇᕗᒻᒥᐅᓄᑦ 

ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᑦᓴᓂᒃ ᓇᓖᕌᕋᑦᓴᓂᒃ.  

 ᐊᑐᓕᖅᑎᑦᓯᓂᖅ ᓯᕗᓪᓕᐅᑎᔭᑦᑎᓐᓂᒃ ᐊᐅᓚᔾᔭᒋᐊᕈᑎᑎᒍᑦ ᓂᕆᐅᒋᔭᐅᔪᒃᑯᑦ ᑕᑯᑦᓴᐅᔪᓂᒃ 

ᓴᖅᑮᒍᑕᐅᒍᓐᓇᕆᐊᖓ ᑮᑕᑲᐃᓐᓇᕐᒨᖓᑎᓪᓗᒍ.  



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

ᑐᑭᖏᑦ 

ᐅᑯᐊ ᑐᑭᖏᑦ ᐊᑑᑎᔪᑦ ᐆᒧᖓ ᐊᑐᐊᒐᕐᒧᑦ: 

ᓄᓇᓕᓐᓂ ᖁᐊᒃᑯᕕᒃ 

ᐃᓪᓗ ᐊᑐᖅᑕᐅᔪᖅ ᓯᐊᕈᒻᒥᑖᖃᖅᓱᑎᒃ, ᑐᖅᑯᐃᓯᒪᑦᓱᑎᒃ, ᐸᕐᓇᐃᓯᒪᑦᓱᑎᒃ ᑐᓂᐅᖅᑲᐃᕕᐅᑦᓱᓂᓗ ᐃᓄᓕᖅᑕᓂᒃ. 

ᐱᖃᓯᐅᑎᒍᓐᓇᖅᑐᑦ ᓇᓚᔪᑦ ᖁᐊᒃᑯᕖᑦ ᐊᑐᖅᑕᐅᓗᑎᒃ ᑕᖅᑲᐅᖓ ᐃᓄᓐᓄᑦ ᑐᕌᖓᓗᑎᒃ.  

ᓄᓇᓕᓐᓂ ᒪᓂᒪᑎᑦᓯᓂᖅ 

ᐃᓪᓗ ᐱᕕᖃᖅᑎᑦᓯᔪᖅ ᐊᖑᓇᓱᑦᑎᓂᒃ ᓂᐅᕕᐊᑦᓴᖃᕈᓐᓇᕐᓗᑎᒃ ᐃᓄᓕᖅᑕᓂᒃ ᓂᕿᓂᒃ.  

ᒪᓕᒐᖃᖅᓱᑎᒃ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑏᑦ 

ᑳᑦᑐᓛᑦᑎᒍᑦ ᐊᖏᖃᑎᒌᒍᑎ ᒪᕐᕉᓐᓄᑦ, ᓇᓗᓇᐃᔭᐃᔪᖅ ᐊᑑᑎᖃᕐᓂᖓᓂᒃ ᐊᐃᑦᑑᑕᐅᔫᑉ, ᑐᓂᒪᓂᐅᔪᓂᒃ ᐊᒻᒪᓗ 

ᐅᓂᒃᑳᓕᐅᕆᐊᖃᕐᓂᕐᒥᒃ ᐊᖏᖃᑎᒌᑦᑑᓐᓄᑦ.  

ᐃᓄᓕᖅᑕᐃᑦ ᓂᖀᑦ 

ᐃᓄᓕᖅᑕᐃᑦ ᓂᖀᑦ ᐱᖅᑯᓯᖅᑎᒍᑦ ᓂᕿᒋᔭᐅᔪᑦ ᐃᓄᓐᓄᑦ, ᐱᖃᓯᐅᑎᐅᑦᓱᑎᒃ ᑐᑦᑐᐃᑦ, ᐅᒥᖕᒪᐃᑦ, ᓇᓄᐃᑦ, 

ᕿᓚᓗᒐᐃᑦ, ᓇᑦᓰᑦ, ᑎᒻᒥᐊᑦ, ᐃᖃᓗᒃᐲᑦ, ᓯᓚᑉᐱᐊᓖᑦ ᐃᒪᕐᒥᐅᑕᐃᑦ ᐸᐅᕐᖓᐃᓪᓗ ᐊᑯᕐᖓᓐᓂ ᐊᓯᖏᑦᑕ 

ᓂᕿᒋᔭᐅᔪᑦ ᐊᖑᓇᓱᑦᑕᐅᕙᑦᑐᑦ, ᐃᖃᓗᒐᓱᑦᑕᐅᕙᑦᑐᑦ ᓄᐊᑕᐅᕙᑦᑐᓪᓘᓐᓃᑦ ᓄᓇᓕᓐᓂ. ᐱᖃᓯᐅᔾᔨᒍᓐᓇᕐᒥᔪᖅ 

ᐊᖑᔭᐅᓯᒪᔪᓂᒃ ᓂᕿᓕᒃ ᑕᐃᑦᓱᒪᓂ ᐱᔭᐅᒐᓱᐊᖅᐸᓂᓐᖏᑦᑑᒐᓗᐊᓂᒃ ᓂᕆᔭᐅᕙᓐᓂᖏᑦᑐᓂᓪᓗ.  

ᐊᒡᒐᐃᕕᒃ ᐃᒻᒧᓯᖅᑐᐃᕕᓪᓗ 

ᐃᓪᓗ ᐸᕐᓇᐃᕕᐅᕙᑦᑐᖅ ᐊᖑᔭᐅᓯᒪᔪᓂᒃ ᐆᒪᔪᕐᓂᒃ ᑐᓂᐅᖅᑲᖅᑕᐅᓂᐊᖅᑎᓪᓗᒋᑦ, ᐊᒡᒍᖅᑕᐅᑦᓱᑎᒃ 

ᓂᕆᔭᓪᓗᐊᕈᖅᓱᑎᒃ, ᐴᖅᑲᖅᑕᐅᓕᖅᓱᑎᓪᓗ.  

ᒥᓂᔅᑕᐅᕕᒃ 

ᒥᓂᔅᑕᐅᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᐊᖑᓇᓱᑦᑎ 

ᐃᓄᒃ ᐊᖑᓇᓱᑉᐸᑦᑐᖅ, ᐊᐅᓚᓂᐅᔪᖅ ᓇᓗᓇᐃᔭᖅᑕᐅᓯᒪᔪᖅ ᐆᒪᔪᕐᓄᑦ ᒪᓕᒐᕐᔪᐊᕐᒥ; ᐱᖃᓯᐅᔾᔨᒻᒥᔪᖅ ᐃᓄᒻᒥᒃ 

ᐃᖃᓗᒐᓱᐊᓲᒥᒃ.  

ᑲᒪᒋᒋᐊᓖᑦ ᑎᒍᒥᐊᖅᑕᐅᔪᓪᓗ 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ ᑭᐅᔾᔪᑎᖃᕈᓐᓇᕆᐊᓕᒃ ᐃᓘᓐᓈᒍᑦ ᐊᐅᓚᓂᐅᔪᒧᑦ ᑮᓇᐅᔭᓂᒃ ᓴᖅᑭᓚᕿᔪᓂᓪᓗ, ᑲᑎᒻᒪᐅᑎᑦᓴᓅᕆᓂᐊᖅᓱᓂ 

ᐊᕐᕌᒍᑕᒫᑦ ᒪᓕᒐᓕᐅᕐᑯᒻᒥ ᐅᕝᕙᓘᓐᓃᑦ ᐃᓄᓐᓄᑦ ᑕᖅᑲᐅᖓ ᐊᑐᐃᓐᓇᐅᑎᑦᓯᓗᓂ ᓇᐃᓪᓕᑎᖅᓯᒪᔪᓂᒃ ᐃᑲᔫᑕᐅᓯᒪᔪᓂᒃ 

ᓇᓗᓇᐃᔭᐃᔪᑦ ᑭᓇᐅᒻᒪᖔᖅ, ᖃᑦᓯᐅᒻᒪᖔᖅ ᐊᐃᑦᑑᑕᐅᔪᖅ, ᖃᓄᐃᑦᑑᒻᒪᖔᑕ ᑮᓇᐅᔭᖅᑑᑎᒋᔭᐅᔪᑦ ᐃᑲᔪᖅᑐᖅᑕᐅᔪᑦ, 

ᓄᓇᓕᖏᓪᓗ.  

ᒥᓂᔅᑕ ᑎᓕᓯᔾᔪᑎᖃᓲᖅ ᐱᔪᓐᓇᕐᓂᐅᔪᒥᒃ ᐊᑐᓕᖅᑎᑕᐅᓗᑎᒃ ᐱᕕᖃᖅᑎᑦᓯᓂᐅᔪᑦ ᐅᕙᓂ ᐊᑐᐊᒐᕐᒥ ᑐᓪᓕᐊᓄᑦ ᒥᓂᔅᑕᐅᑉ.  

ᒥᓂᔅᑕᐅᑉ ᑐᓪᓕᐊ 

ᒥᓂᔅᑕᐅᕕᒻᒥ ᐊᖓᔪᖅᑳᖅ, ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᐊᖓᔪᖅᑳᒻᒪᕆᒃ, ᓴᖅᑮᓲᖅ ᑐᓴᐅᒪᔭᐅᑎᑦᓯᑦᓱᓂᓗ 

ᑐᑭᓯᓇᑦᓯᐊᖅᑐᓂᒃ ᐊᓚᒡᒐᐃᑦᑐᓂᒃ ᐊᐅᓚᓂᐅᔪᓂᒃ ᐃᓗᓕᕆᔭᐅᔪᓂᓪᓗ ᐃᓕᐅᖅᑲᖅᑕᐅᓂᖏᓐᓄᑦ ᑮᓇᐅᔭᐃᑦ 

ᐊᑖᓂ ᐆᒪ ᐊᑐᐊᒐᐅᑉ. ᐱᖃᓯᐅᑎᓂᐊᖅᑐᑦ ᒪᓗᒐᕐᓄᑦ ᐅᑯᓄᖓᖓᔪᑦ:  

 ᑐᑦᓯᕋᐅᑏᑦ ᐊᐅᓚᓂᖏᓐᓄᑦ 

 ᕿᒥᕐᕈᔭᐅᓂᕐᒧᑦ ᐃᓗᓕᕆᔭᐅᔪᑦ 



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

 ᑐᑭᖏᑦ ᒪᓕᒐᖏᓪᓗ 

ᖃᖓᑐᐃᓐᓇᑦᓯᐊᖅ, ᒥᓂᔅᑕᐅᕕᒃ ᑐᑦᓯᕋᕈᓐᓇᖅᑐᖅ ᑐᑦᓯᕋᖅᓯᒪᔪᓂᒃ ᑐᓂᓯᒃᑲᓐᓂᖁᔨᓗᑎᒃ ᑐᓴᕋᑦᓴᒋᐊᒃᑲᓂᕐᓂᒃ 

ᓈᒻᒪᓇᖅᓯᒪᔪᓂᒃ ᑐᑦᓯᕋᕈᑕᐅᓯᒪᔪᒧᑦ ᐃᑲᔪᖅᑕᐅᒍᒪᓪᓗᑎᒃ.  

ᒥᓂᔅᑕᐅᕕᒃ ᐃᒪᐃᑦᓱᓐᓇᖅᑐᖅ: 

i) ᒪᓕᒐᖃᕐᓗᑎᒃ ᐊᖏᕐᓂᖅ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒨᖓᔪᓂᒃ ᐊᐅᓚᓂᐅᔪᓂᒃ, ᑐᓐᖓᕕᐅᑦᓱᓂ 

ᐊᑐᐃᓐᓇᐅᒍᓐᓇᕐᓂᖏᑦ ᑮᓇᐅᔭᐃᑦ ᑭᖑᓕᖏᓐᓂ ᐊᕐᕌᒍᕐᓂ.  

ii) ᐋᖅᑭᑦᑕᐅᓗᓂ ᐊᑖᓅᓐᖏᑦᑐᖅ ᑮᓇᐅᔭᑎᒍᑦ ᐃᑲᔫᑕᐅᒋᐊᓖᑦ ᐊᐅᓚᓂᕐᒧᑦ ᐊᑭᒋᔭᐅᔪᓄᑦ 

ᑐᑦᓯᕋᖅᓯᒪᔪᓄᑦ ᐊᑖᓂ ᓇᐅᑐᐃᓐᓇᐃᑦ ᐃᓘᓐᓇᖏᑦᑕᓘᓐᓃᑦ ᐅᐃᒍᐃᑦ ᐆᒧᖓ ᐊᑐᐊᒐᕐᒧᑦ. ᑖᒃᑯᐊ 

ᑮᓇᐅᔭᑎᒍᑦ ᐃᑲᔫᑕᐅᔪᑦ ᐊᔾᔨᒌᓐᖏᑐᐃᓐᓇᕆᐊᓖᑦ ᑐᓐᖓᕕᖃᕐᓗᑎᒃ ᑐᑦᓯᕋᖅᓯᒪᔪᒥᒃ ᓄᓇᓕᓐᓂᒃ.  

iii) ᓴᓂᕐᕙᐃᓂᖅ ᑮᓇᐅᔭᓂᒃ ᓂᕈᐊᖅᑕᐅᓯᒪᔪᓄᑦ ᐊᐅᓚᓂᕐᒨᖓᔪᓄᑦ ᓇᓗᓇᐃᖅᑕᐅᓯᒪᔪᒧᑦ ᐱᕕᖃᕐᓂᐅᔪᒧᑦ 

ᐃᓗᐊᓐᓂ ᐊᕐᕌᒎᑉ. ᑕᒪᓐᓇ ᐊᑕᐅᓯᒃᑰᖃᑎᖃᕋᔪᓲᖅ ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᑎᓂᒃ 

ᑐᓴᖅᑎᑦᓯᔾᔪᑕᐅᓪᓗᑎᒃ ᖃᑦᓯᐅᓂᖏᓐᓂᒃ ᑮᓇᐅᔭᐃᑦ ᖁᒥᐅᑕᐅᓯᒪᓂᐊᖅᑐᑦ ᓇᓗᓇᐃᖅᑕᐅᓯᒪᔪᓄᑦ 

ᐃᒻᒥᒃᑯᐊᖅᑎᖅᓯᒪᓂᖏᓐᓄᑦ ᐊᐅᓚᓂᐅᔪᑦ  ᓱᕐᓗ ᖃᖓᒃᑯᑦ ᑐᑦᓯᕋᕐᓂᖅ ᐃᓱᓕᕝᕕᖃᕐᒪᖔᖅ.  

ᐱᕕᖃᖅᑎᑦᓯᓂᐅᔪᖅ 

i) ᓇᐅᑐᐃᓐᓇᖅ ᐅᕙᓃᑦᑐᖅ ᐊᑐᐊᒐᕐᒥ ᑕᑯᓐᓈᖅᑕᐅᓂᐊᓐᖏᑦᑐᖅ ᐊᐳᖅᑕᕐᕕᐅᒋᐊᖓ ᐱᔪᓐᓇᕐᓂᖏᓐᓄᑦ 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ. ᐊᖏᖃᑎᒌᒍᑎ ᓵᓚᖃᖅᓯᒪᓂᐊᖅᑐᑦ ᐆᒪᓐᖓᑦ ᐊᑐᐊᒐᕐᒥᒃ.  

ii) ᑮᓇᐅᔭᑎᒍᑦ ᐃᑲᔫᑕᐅᔪᑦ ᐊᑖᓂ ᐆᒪ ᐊᑐᐊᒐᐅᑉ ᒪᓕᒐᖃᖅᑐᑦ ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᓂ 

ᒪᓕᒐᓕᐅᕐᕕᒻᒥ, ᐊᒻᒪᓗ ᐊᑐᐃᓐᓇᐅᒍᓐᓇᕐᓂᖏᓐᓂᒃ ᑮᓇᐅᔭᐃᑦ ᑕᕝᕙᓂᓪᓗᐊ ᑮᓇᐅᔭᖅᑑᑎᑦᓴᓂ.  

iii) ᐊᑦᑐᐊᔪᓕᒫᑦ ᐱᕕᖃᖅᑎᑦᓯᓂᐅᔪᑦ ᐃᓗᐊᓃᑦᑐᑦ ᑮᓇᐅᔭᓂᒃ ᐊᐅᓚᑦᓯᓂᒧᕐᑦ ᒪᓕᒐᕐᔪᐊᑉ ᐊᒻᒪᓗ 

ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᐃᑦ ᐊᑑᑎᔪᑦ ᑮᓇᐅᔭᓂᒃ ᐊᐅᓚᑦᓯᖏᓐᓄᑦ ᐃᓘᓐᓇᑎᒃ ᐊᐃᑦᑑᑕᐅᔪᑦ 

ᒥᓂᔅᑕᐅᕕᒻᒧᑦ.  

iv) ᐱᔪᓐᓇᕐᓂᖅ ᑮᓇᐅᔭᓂᒃ ᐊᑖᓂ ᐆᒪ ᐊᑐᐊᒐᐅᑉ ᓇᓗᓇᐃᖅᓯᒍᑕᐅᓐᖏᑦᑐᑦ ᑭᖑᕐᖓᒍᑦ 

ᐊᖏᖅᑕᐅᓂᐊᕐᓂᖏᓐᓂᒃ ᑮᓇᐅᔭᑎᒍᑦ ᐃᑲᔫᑎᓂᒃ ᖃᓄᐃᑦᑐᑐᐃᓐᓇᑦᓯᐊᓂᒃ. ᑮᓇᐅᔭᑎᒍᑦ ᐃᑲᔫᑕᐅᔪᑦ 

ᐊᑐᐃᓐᓇᐅᑎᑕᐅᓂᐊᖅᑐᑦ ᑭᓯᐊᓂ ᑭᓪᓕᖃᕐᕕᖏᓐᓄᑦ ᐊᑐᐃᓐᓇᐅᓂᖏᓐᓄᓪᓗ ᑮᓇᐅᔭᐃᑦ ᐃᓕᔭᐅᔪᑦ 

ᑕᕝᕗᖓ ᐊᑐᐊᒐᕐᒧᑦ ᐃᓗᐊᓐᓂ ᓇᓚᐅᑦᓵᖅᑕᐅᓪᓗᐊᑕᖅᑐᑦ ᑮᓇᐅᔭᖅᑑᑎᑦᓴᓂ.  

v) ᑐᑦᓯᕋᐅᑏᑦ ᓂᕈᐊᖅᑕᐅᔪᑦ ᐊᐃᑦᑐᖅᑕᐅᒍᒪᓪᓗᑎᒃ ᐊᑖᓂ ᐆᒪ ᐊᐅᓚᓂᐅᔫᑉ 

ᑮᓇᐅᔭᖃᖅᑎᑕᐅᑐᐃᓐᓇᕆᐊᓖᑦ ᐊᑖᓂ ᑐᑦᓯᕌᕆᓯᒪᔭᖓᑦᑕ.  

vi) ᒥᓂᔅᑕᐅᕕᒃ ᓄᖅᑲᑎᑦᓯᑐᐃᓐᓇᕆᐊᓕᒃ, ᓄᖅᑲᖓᑎᑦᓯᓗᓂ ᒥᑭᓪᓕᒋᐊᕆᓗᓂᓘᓐᓃᑦ ᐃᓗᓕᖏᓐᓂᒃ 

ᐊᖏᖃᑎᒌᒍᑎᐅᑉ ᑐᑦᓯᕋᖅᓯᒪᔪᖅ ᒪᓕᓐᖏᑐᐊᖅᐸᑦ ᒪᓕᒋᐊᓕᓐᓂᒃ ᐊᖏᖃᑎᒌᒍᑎᒥ.  

vii) ᐊᐃᑦᑐᖅᑕᐅᔪᑦ ᐱᔪᓐᓇᕐᓂᖃᖅᑎᑦᓯᒋᐊᓖᒃ ᒐᕙᒪᒃᑯᖏᓐᓂᒃ ᓄᓇᕗᑦ ᐱᔪᓐᓇᕐᓂᕐᒥᒃ 

ᑕᒻᒪᖅᓯᒪᔪᖅᓯᐅᕈᓐᓇᕐᓂᕐᒥᒃ ᐊᐅᓚᓂᐅᔪᓂᒃ ᐃᑲᔪᖅᑐᖅᑕᐅᔪᓂᒃ ᑕᕝᕘᓇ ᐊᐅᓚᓂᖅᑎᒍᑦ, 

ᑕᒻᒪᖅᓯᒪᔪᖅᓯᐅᖅᑕᐅᑦᓴᐃᓐᓇᓐᖏᑐᐃᓐᓇᕆᐊᖃᖅᓱᑎᒃ.  

viii) ᐊᐃᑦᑐᖅᑕᐅᔪᑦ ᐅᑎᖅᑎᑦᓯᒋᐊᓖᑦ ᐊᒥᐊᒃᑯᓂᒃ ᐊᐅᓚᓂᕐᒥᒃ ᑮᓇᐅᔭᓂᒃ, ᐊᑭᓕᕆᐊᖃᓐᖏᑦᑐᓅᖓᔪᓂᒃ, 

ᐊᑭᓖᓗᐊᖅᓯᒪᓂᕐᒧᑦ ᐅᕝᕙᓗ ᓂᕆᐅᓇᓐᖏᑦᑐᒥᒃ ᐊᑭᓕᕆᐊᖃᖅᓯᒪᔪᓄᑦ ᒐᕙᒪᒃᑯᖏᓐᓄᑦ ᓄᓇᕗᑦ 

ᐅᓪᓗᐃᑦ 60 ᐃᓗᐊᓐᓂ ᑲᔪᓯᑎᑕᐅᑎᓪᓗᒋᑦ ᑭᖑᓪᓕᖅᐹᖅᓯᐅᑏᑦ ᑮᓇᐅᔭᓄᑦ ᐅᓂᒃᑳᑦ. ᖃᑦᓯᐅᓂᖏᑦ 

ᐊᑭᓕᑦᓴᕆᔭᐅᔪᑦ ᒐᕙᒪᒃᑯᖏᓐᓄᑦ ᓄᓇᕗᑦ.  

 



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

ix) ᐊᐃᑦᑐᖅᑕᐅᔪᑦ ᑮᓇᐅᔭᓂᒃ ᐱᑎᑕᐅᔪᖅ ᓇᓗᓇᐃᖅᓯᓂᖃᕆᐊᖃᑐᐃᓐᓇᕆᐊᓕᒃ ᒐᕙᒪᒃᑯᖏᓐᓂᒃ ᓄᓇᕗᑦ. 

ᓇᓗᓇᐃᔭᖅᓯᒪᔪᑦ ᑐᓐᖓᕕᖃᕐᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐊᐅᓚᓂᕐᒨᖓᔪᓂᒃ 

ᐃᓗᐊᓃᖃᓯᐅᑎᓂᐊᖅᓱᑎᓪᓗ ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑏᑦ.  

ᐊᔪᐃᓐᓇᕆᐊᒃᑲᓐᓂᕐᓃᑦ 

ᑐᑦᓯᕋᖅᑐᖅ ᐊᐃᑦᑑᑕᐅᔪᓂᒃ ᐱᔪᓐᓇᐅᑎᓕᒃ ᐊᔪᐃᓐᓇᕆᐊᒃᑲᓐᓂᕈᓐᓇᓂᕐᒥᒃ ᕿᐱᓗᑦᑕᐅᒍᓂ ᑮᓇᐅᔭᓂᒃ.  

ᑐᑦᓯᕋᖅᓯᒪᔪᖅ ᓈᒻᒪᑦᓴᕋᔭᕐᓂᖏᒃᑯᓂ ᑐᑦᓯᕋᐅᑏᑦ ᖃᓄᐃᑕᐅᓂᖏᓐᓂᒃ, ᑐᑦᓯᕋᖅᓯᒪᔪᖅ 

ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᖅ ᒥᓂᔅᑕᐅᑉ ᑐᓪᓕᐊᓄᑦ ᑎᑎᖅᑲᐅᑎᓪᓗᒋᑦ ᐅᖓᑖᓂᐅᓐᖏᑦᑐᖅ ᐅᓪᓗᐃᑦ 30 

ᑭᖑᕐᖓᓐᓂ ᐅᓪᓘᑉ ᑐᑦᓯᕋᖅᓯᒪᔪᖅ ᑐᓴᖅᑎᑕᐅᓚᐅᖅᑎᓪᓗᒍ ᐊᖅᑭᑦᑕᐅᔪᒥᒃ. ᐊᔪᐃᓐᓇᕆᐊᒃᑲᓐᓂᕐᓂᖅ 

ᐃᓱᒪᒋᔭᐅᓂᐊᖅᑐᖅ ᑭᓯᐊᓂ ᐃᒪᐃᑉᐸᑦ:  

 ᑐᓴᕋᑦᓴᐃᑦ ᓄᑖᑦ ᐊᑦᑐᐃᓂᖃᖅᐸᑦᑕ ᑐᑦᓯᕋᖅᓯᒪᔫᑉ ᑭᓐᖒᒪᒋᔭᖏᓐᓂᒃ, ᑐᑦᓯᕌᕆᓯᒪᔭᖏᓪᓘᓐᓃᑦ 

ᐊᑐᐃᓐᓇᕈᕐᓂᖅᐸᑕ ᑭᖑᕐᖓᒍᑦ ᑐᑦᓯᕋᐅᑎᒥᒃ ᑐᓂᓯᓯᒪᓕᖅᑎᓪᓗᒍ, ᐊᒻᒪᓗ ᖃᓄᐃᒋᐊᕈᑕᐅᓗᓂ; 

ᐅᕝᕙᓗ 

 ᐅᑉᐱᕆᔭᖃᖅᐸᑕ ᐊᑐᐃᓐᓇᐅᑎᑕᐅᔪᑦ ᐅᕙᓂ ᐊᑐᐊᒐᕐᓂ ᓈᒻᒪᓈᖅᓯᒪᓐᖏᑦᑐᓂᒃ 

ᑐᑦᓯᕋᐅᑕᐅᓐᓂᕆᐊᖏᑦ.  

ᐊᔪᐃᓐᓇᕆᐊᒃᑲᓐᓂᕈᑕᐅᔪᑦ ᖃᓄᐃᒋᐊᕈᑕᐅᓂᐊᖅᑐᑦ ᒥᓂᔅᑕᐅᑉ ᑐᓪᓕᐊᓄᑦ.  

 

ᓂᕈᐊᕈᑎᖏᑦ ᓯᕗᓕᖅᑏᑦ ᑲᑎᒪᔨᖏᑦᑕ 

ᓇᐅᑐᐃᓐᓇᖅ ᐅᕙᓃᑦᑐᖅ ᐊᑐᐊᒐᕐᒥ ᑕᑯᓐᓇᖅᑕᐅᓂᐊᓐᖏᑦᑐᖅ ᑭᓪᓕᖃᖅᑎᑦᓯᒍᑕᓗᓂ ᓂᕈᐊᕈᑎᖏᓐᓂᒃ 

ᓯᕗᓕᖅᑏᑦ ᑲᑎᒪᔨᖏᑦᑕ ᖃᓄᖅᑑᕈᑎᖃᖅᑎᓪᓗᒋᑦ ᐊᐅᓚᔾᔭᒋᐊᕈᑎᖃᖅᑎᓪᓗᒋᓪᓘᓐᓃᑦ, ᐊᑦᑐᐊᔪᓂᒃ 

ᐱᓇᓱᐊᕐᓂᕐᒧᑦ ᐊᒻᒪᓗ/ᐅᕝᕙᓗ ᑮᓇᐅᔭᓄᑦ ᐊᐃᑦᑑᑕᐅᔪᓄᑦ ᐅᕝᕙᓗ ᖃᓄᑐᐃᓐᓇᑦᓯᐊᖅ ᐱᓇᓱᐊᕐᕕᒻᒨᖓᔪᑦ 

ᐊᒻᒪᓗ/ᐅᕝᕙᓗ ᑮᓇᐅᔭᑎᒍᑦ ᐃᑲᔫᑏᑦ, ᑐᕋᐃᓐᓇᖅᑐᒥᒃ ᑐᕋᐃᓐᓇᓐᖏᑦᑐᒥᓪᓘᓐᓃᑦ, ᓯᓚᑖᓂ ᐱᕕᖃᑎᑦᓯᓂᐅᔪᑦ 

ᐅᕘᓇ ᑎᓕᓯᔾᔪᑎᒃᑯᑦ.  

ᐃᓱᓕᕝᕕᑦᓴᖅ 

ᐅᓇ ᐊᑐᐊᒐᖅ ᐊᑑᑎᓂᐊᖅᑐᖅ ᐊᓯᔾᔨᖅᑕᐅᖏᓐᓂᖓᓂ ᐃᓇᖏᖅᑕᐅᖏᓐᓂᖓᓂᓘᓐᓃᑦ. ᒥᓂᔅᑕᐅᕕᐅᔪᖅ 

ᐊᐅᓚᔾᔭᐃᓂᐊᖅᑐᖅ ᕿᒥᕐᕈᔭᐅᓂᖓᓂᒃ ᐆᒪ ᐊᑐᐊᒐᐅᑉ ᐅᖓᑖᓂᐅᓐᖏᑦᑐᖅ ᒫᑦᓯ 31, 2020.  



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

ᐅᐃᒍ A: ᓄᓇᓕᓐᓂᒃ ᐊᖑᓇᓱᓐᓂᕐᒥᒃ ᐊᐅᓪᓛᑎᑦᓯᓂᖅ  

 

ᐱᔾᔪᑕᐅᔪᖅ  

ᓄᓇᓕᓐᓂ ᐊᖑᓇᓱᓐᓂᕐᒥᒃ ᐊᐅᓪᓛᑎᑦᓯᓂᑦᒧᑦ ᐅᐃᒍ ᐊᑐᐃᓐᓇᐅᑎᑦᓯᔪᖅ ᐊᕐᕌᒍᒧᑦ ᐊᐃᑦᑐᑕᐅᔪᓂᑦ ᐊᑐᓂᑦ 

ᓄᓇᓕᓐᓄᑦ ᐱᔾᔪᑕᐅᓪᓗᓂ ᐱᕚᓪᓕᑎᑦᓯᓂᖅ ᓄᓇᓕᓐᓂ ᐊᖑᓇᓱᐊᕐᓂᒃᑯᑦ ᖃᑭᒪᓇᓱᐊᕐᓂᐅᔪᖅ ᐊᒻᒪᓗ 

ᐃᓄᓕᖅᑕᓂᒃ ᓂᕿᖃᖅᑎᑦᓯᓂᕐᒨᖓᔪᑦ.  

ᐱᒍᓐᓇᖅᑐᑦ ᑐᑦᓯᕋᖅᑐᑦ 

ᐱᔪᓐᓇᖅᑎᑕᐅᒐᔪᑦᑐᑐᐊᑦ ᓄᓇᓕᓖᑦ ᓄᓇᕗᒻᒥ ᑎᒥᓐᖑᖅᓯᒪᔪᑦ ᐊᑖᓂ ᓯᑎᔅ, ᑕᐅᓐᔅ ᐊᓐ ᕕᓕᔾᔨᔅ ᒪᓕᒐᕐᔪᐊᕐᒥ 

ᐅᕝᕙᓗ ᐊᑖᓂ ᕼᐋᒻᒪᓚᒃᑯᑦ ᒪᓕᒐᖅᔪᐊᖓᑦᑕ; ᐊᖑᓇᓱᑦᑏᑦ ᑎᒥᖁᑎᖏᑦ ᐃᓕᑕᕆᔭᐅᓯᒪᔪᑦ ᐊᑖᓂ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ.  

ᐊᓯᖏᓪᓗ ᓄᓇᓕᓐᓂ ᑎᒥᐅᔪᑦ ᐱᒍᓐᓇᑐᐃᓐᓇᕆᐊᖃᕐᒥᔪᑦ ᐃᑲᔪᖅᑐᖅᑐᓂᒃ ᑎᑎᖅᑲᓕᔭᕈᑎᒃ ᓄᓇᓕᖏᓐᓂᒃ 

ᐊᖑᓇᓱᑦᑏᑦ ᑲᑎᒪᔨᖏᑦᑕ.  

ᐊᐅᓚᓂᐅᒍᓐᓇᖅᑐᑦ 

ᐊᐅᓚᓂᐅᒍᓐᓇᖅᑐᑦ ᐱᖃᓯᐅᔾᔨᔪᑦ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᓂᒃ ᐊᐅᓚᔾᔭᒋᐊᕈᑎᓂᒃ 

ᐱᕚᓪᓕᕈᑕᐅᓂᐊᖅᑐᓂᒃ ᓄᓇᓕᓐᓂ ᑲᔪᓯᒍᓐᓇᕐᓂᖏᓐᓄᑦ ᐊᖑᓇᓱᓐᓂᒃᑯᑦ ᖃᑭᒪᓇᓱᐊᕐᓂᐅᑉ.  

ᓄᓇᓖᑦ ᐊᐅᓚᔾᔪᑎᖏᑦ ᒪᑭᒪᔭᐅᓂᖏᓪᓘᓐᓃᑦ ᓄᓇᓕᓐᓂ ᖁᐊᒃᕕᐅᑉ ᐅᕝᕙᓘᓐᓃᑦ ᐊᓯᐊ ᐃᓄᓕᖅᑕᓅᖓᔪᖅ 

ᐊᑭᓕᖅᑐᖅᑕᐅᓐᖏᑦᑐᑦ ᒐᕙᒪᒃᑯᖏᓐᓂ ᓄᓇᕗᑦ ᒥᓂᔅᑕᐅᕕᒻᒧᑦ ᐱᔪᓐᓇᕐᒥᔪᖅ ᖄᖓᒍᑦ ᐊᐅᓚᔾᔪᑎᓄᑦ 

ᒪᑭᒪᔭᐅᔾᔪᑎᓄᓪᓗ ᑮᓇᐅᔭᓂᒃ, ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ “ᖁᑦᓯᐅᓂᖏᓐᓂ”, ᐊᑖᓂ.  

ᐊᐅᓚᓂᐅᒍᓐᓇᓐᖏᑦᑐᑦ 

ᓂᐅᕕᖅᑐᖃᕆᐊᖃᓐᖏᑦᑐᖅ ᐃᓄᓕᖅᑕᓂᒃ ᓄᓇᓖᑦ ᓯᓚᑖᓐᓂᒃ.  

ᕿᒥᕐᕈᓂᕐᒧᑦ ᐊᐅᓚᓂᖅ 

ᐊᐅᓚᓂᐅᔪᑦ ᐃᓗᓕᖃᖅᑐᑦ ᐊᖑᓇᓱᒋᐅᖅᓴᕐᓂᕐᒥᒃ ᓯᕗᓪᓕᐅᑎᔭᐅᓂᐊᖅᑐᑦ ᐊᑐᐃᓐᓇᖃᖅᑎᑕᐅᓂᕐᒧᑦ. 

ᑐᑦᓯᕋᖅᑐᖅ ᑐᓂᓯᓗᓂ ᐊᕐᕌᒍᒧᑦ ᐊᐅᓚᓂᕐᒧᑦ ᐸᕐᓇᐅᑎᒥᒃ ᐊᑦᑐᐊᓂᖃᖅᑐᒧᑦ ᓄᓇᓕᓐᓂ 

ᐊᐅᓚᓂᓕᕆᓂᕐᒨᖓᔪᓄᑦ. ᓄᓇᓕᓐᓂ ᐊᐅᓚᓂᐅᔪᑦ ᕿᒥᕐᕈᓂᖃᓲᑦ ᑐᑦᓯᕋᖅᑑᑉ ᐊᐅᓚᓂᕐᒧᑦ ᐸᕐᓇᐅᑎᖏᓐᓂᒃ 

ᒪᓕᒋᐊᖃᕐᓂᕐᒧᑦ ᐱᕕᖃᖅᑎᑦᓯᒍᑕᐅᔪᓂᒃ ᐅᕘᓇ ᐊᑐᐊᒐᖅᑎᒍᑦ.  

ᐊᐅᓚᓂᐅᔪᑦ ᐊᖏᖅᑕᐅᓯᒪᓕᑐᐊᖅᐸᑕ ᓄᓇᓕᓐᓂ ᐊᐅᓚᓂᓕᕆᔨᓄᑦ. ᒪᓕᒐᖃᕐᓗᑎᒃ ᐊᐃᑦᑐᖅᑕᐅᓂᕐᒧᑦ 

ᐊᖏᖃᑎᒌᒍᑎ ᑎᑎᕋᖅᑕᐅᕙᓪᓕᐊᓯᓲᖅ ᐊᑎᓕᐅᖅᑕᐅᑦᓱᓂᓗ ᑕᒪᒃᑮᓐᓄᑦ ᐊᖏᖃᑎᒌᑦᑑᓐᓄᑦ.  

ᐃᑲᔪᖅᓯᔪᑦ ᑲᑎᖅᓱᖅᓯᒪᔪᑦ 

ᐅᑯᐊ ᑐᓴᕋᑦᓴᐃᑦ ᐊᑕᐅᓯᒃᑰᖃᑕᐅᒋᐊᓖᑦ ᐊᕐᕌᒍᓄᑦ ᐊᐅᓚᓂᕐᒧᑦ ᐸᕐᓇᐅᑎᒧᑦ: 

 ᓇᓗᓇᐃᔭᖅᓯᒪᓗᑎᒃ ᐸᕐᓇᑕᐅᓯᒪᔪᑦ ᐊᐅᓚᓂᑦᓴᐃᑦ, ᐱᖃᓯᐅᑎᑦᓱᓂ ᓇᐃᓪᓕᑎᖅᓯᒪᔪᖅ ᖃᓄᖅ 

ᐊᐅᓚᓂᐅᔪᑦ ᐱᕚᓪᓕᕈᑕᐅᓂᐊᕐᒪᖔᑕ ᓄᓇᓕᓐᓂ ᐊᖑᓇᓱᓐᓂᒃᑯᑦ ᖃᑭᒪᓇᓱᐊᕐᓂᒃᑯᑦ ᐅᕝᕙᓘᓐᓃᑦ 

ᐃᓄᓕᖅᑕᓂᒃ ᓂᕿᑦᓴᖃᖅᑎᑦᓯᓂᒃᑯᑦ ᐊᐅᓚᓂᐅᔪᑦ; ᐊᒻᒪᓗ 

 ᐊᐅᓚᓂᕐᒧᑦ ᑮᓇᐅᔭᖅᑑᑎᑦᓴᐃᑦ.  

ᑐᑦᓯᕋᐅᑏᑦ ᐊᓯᖏᓐᓂᒃ ᑎᒥᐅᔪᑦ ᐊᖑᓇᓱᑦᑏᑦ ᐅᕝᕙᓘᓐᓃᑦ ᓄᓇᓕᓖᑦ ᐱᔭᕆᐊᓖᑦ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ 

ᐊᖑᓇᓱᑦᑏᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᓄᓇᓕᓕᓐᓂ ᒐᕙᒪᐅᔪᓂᒃ.  

 



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

ᐅᓂᒃᑳᓕᐅᕐᓂᖅ  

 

ᐊᐃᑦᑐᖅᑕᐅᔪᑦ ᐊᑐᐃᓐᓇᐅᑎᑦᓯᒋᐊᓖᑦ ᑮᓇᐅᔭᓅᖓᔪᓂᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓯᒪᒻᒪᖔᑕ ᐊᕐᕌᒎᑉ 

ᐃᓗᐊᓂ, ᐱᖃᓯᐅᑎᑦᓱᑎᒃ ᐊᐅᓚᓂᕐᒧᑦ ᐅᓂᒃᑳᑦ ᐃᓘᓐᓇᐃᓐᓅᖓᔪᓪᓗ ᑮᓇᐅᔭᓕᕆᔾᔪᑏᑦ ᓇᓗᓇᐃᔭᐃᓗᑎᒃ 

ᐊᑭᓕᖅᑐᖅᑕᐅᒍᓐᓇᖅᑐᓂᒃ.  

ᐊᐃᑦᑐᖅᑕᐅᔪᑦ ᓂᕆᐅᒋᔭᐅᒻᒥᔪᑦ ᐃᓚᐅᑎᓐᓂᕆᐊᖏᑦ ᒥᓂᔅᑕᐅᕕᒻᒥᒃ ᐱᓇᓱᐊᕐᓂᐅᔪᓄᑦ ᑕᑯᑦᓴᐅᑎᑦᓯᓗᑎᒃ 

ᑲᔪᓯᑦᓯᐊᕐᓂᖏᓐᓂᒃ ᐊᐅᓚᔾᔭᑦᑕᐅᓯᒪᔪᑦ ᐱᓕᕆᖃᑎᖃᐃᓐᓇᕐᓗᑎᓪᓗ ᐱᕚᓪᓕᑎᑦᓯᓪᓗᑎᒃ ᐊᑦᑐᐃᓂᖏᓐᓂᒃ 

ᐊᐅᓪᓛᖅᑎᑕᐅᓯᒪᔪᑦ ᑮᓇᐅᔭᐃᑦ ᒥᓂᔅᑕᐅᕕᒻᒥᒃ ᐃᑲᔪᖅᑐᖅᑕᐅᓗᑎᒃ.  

ᖃᑦᓯᐅᓂᖏᑦ 

ᐊᑐᓂᑦ ᓄᓇᓖᑦ ᐊᐃᑦᑐᖅᑕᐅᒍᓐᓇᖅᑐᑦ $30,000 ᐊᐅᓚᓂᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᕐᕌᒍᒥ ᐊᐅᓚᓂᕐᒧᑦ 

ᐸᕐᓇᐅᑎᓂ ᓇᓗᓇᐃᔭᕐᓗᒋᓪᓗ ᒪᓕᒐᖃᕐᓗᑎᒃ ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎᓂ.  

ᐊᐅᓚᓂᕐᒧᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᑦ, ᐊᐃᑦᑑᓯᐊᒃᑯᓐᓂᕈᓐᓇᖅᑐᑦ ᑎᑭᐅᒪᔪᓂᒃ $30,000−ᓄᑦ ᐊᑐᓂᑦ 

ᓄᓇᓕᓐᓄᑦ ᐅᑦᑑᕝᕙ 1 ᑭᖑᕐᖓᓂᓘᓐᓃᑦ. ᖄᖓᒍᑦ ᐊᐃᑦᑑᑕᐅᒃᑲᓐᓂᖅᑐᑦ ᑐᓂᔭᐅᒐᔭᖅᑐᑦ ᐋᖅᑭᒋᐊᖅᑕᐅᓗᓂ 

ᒪᓕᒐᖃᕐᓗᑎᒃ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎ.  

ᓄᓇᓖᑦ ᐊᐅᓚᔾᔪᑎᓄᑦ ᒪᑭᒪᔭᕆᐊᓕᓐᓄᓪᓘᓐᓃᑦ ᐊᑭᓕᖅᑐᕆᐊᓖᑦ ᓄᓇᓕᓐᓂ ᖁᐊᒃᑯᕕᒻᒥ ᐅᕝᕙᓗ ᐊᓯᖏᑦᑎᒍᑦ 

ᐃᓄᓕᖅᑕᓄᑦ ᐋᖅᑭᐅᒪᔾᔪᑎᓅᖓᔪᓄᑦ ᐊᑭᓕᖅᑐᖅᑕᐅᖏᑉᐸᑕ ᐊᓯᖏᓐᓄᑦ ᒐᕙᒪᒃᑯᖏᓐᓂᒃ ᓄᓇᕗᑦ ᐱᕕᑦᓴᖅ 

ᑎᑭᐅᒪᔪᓂᒃ $10,000 ᐊᐅᓚᔾᔪᑎᓅᖓᔪᓄᑦ, ᒪᑭᒪᔭᕆᐊᓕᓐᓄᑦ ᐊᒻᒪᓗ ᐱᕚᓪᓕᕆᐊᓕᕋᓛᓄᑦ ᐊᑭᒋᔭᐅᔪᑦ 

ᐊᕐᕌᒍᑕᒫᑦ. ᒥᓂᔅᑕᐅᕕᒃ ᐊᖏᑐᐃᓐᓇᕆᐊᓕᒃ ᐊᐅᓚᔾᔪᑎᓄᑦ ᒪᑭᒪᔭᕆᐊᓕᓐᓄᓪᓗ ᐊᑭᒋᔭᐅᔪᓄᑦ ᐅᖓᑖᓃᑦᑐᓄᑦ 

$10,000 ᐊᐅᓚᓂᕐᒨᖓᔪᓂᒃ ᑮᓇᐅᔭᓂᒃ ᐱᑕᖃᖅᐸᑦ.  

ᒪᑭᒪᔭᕆᐊᓕᓐᓄᑦ ᓄᑖᕈᕆᐊᕆᐊᓕᓐᓄᓘᓐᓃᑦ ᐊᐅᓚᓂᐅᔪᓄᑦ ᐅᖓᑖᓂ $5,000 ᐊᑑᑎᒋᐊᓕᒃ ᐅᐃᒍ B−ᒧᑦ. 

ᓄᓇᓕᓐᓂ ᐊᖑᓇᓱᕐᓂᕐᒧᑦ ᐋᖅᑭᐅᒪᔾᔪᑏᑦ.  

ᐊᑭᓕᖅᑕᐅᓂᖅ 

ᐊᕐᕌᒍᒥ ᐊᐅᓚᓂᔪᖅ ᑮᓇᐅᔭᖅᑑᑎᑦᓴᖃᖅᐸᑦ $25,000 ᐊᑖᓂᓘᓐᓃᑦ, ᑮᓇᐅᔭᐃᑦ ᐊᑭᓕᖅᑕᐅᒍᓐᓇᖅᑐᑦ 

ᐊᑕᐅᓯᒃᑰᕐᓗᑎᒃ ᐊᑎᓕᐅᖅᑕᐅᓚᐅᓕᖅᑎᓪᓗᒍ ᒪᓕᒐᖃᖅᓱᑎᒃ ᐊᐃᑦᑐᐃᓂᕐᒧᑦ ᐊᖏᖃᑎᒌᒍᑎ.   

ᐊᕐᕌᒍᒧᑦ ᑮᓇᐳᔭᖅᑑᑎᑦᓴᐃᑦ ᐅᖓᑖᓃᑉᐸᑕ $25,000 ᐊᕐᕌᒍᒥ, ᑮᓇᐅᔭᐃᑦ ᐊᑭᓕᖅᑕᐅᓂᐊᖅᑐᑦ ᑐᓐᖓᕕᐅᓗᓂ 

ᐅᐃᒍ ᐊᑭᓕᕆᐊᓕᓐᓅᖓᔪᓄᑦ ᐊᑦᑐᐊᔪᑦ ᑮᓇᐅᔭᖃᕆᐊᖃᕐᓂᕐᒨᖓᔪᓄᑦ ᐊᐃᑦᑐᖅᑕᐅᓯᒪᔪᑦ 

ᓇᓗᓇᐃᔭᖅᑕᐅᓯᑦᒪᑦᓱᑎᓪᓗ ᒪᓕᒐᖃᖅᓱᑎᒃ ᐊᐃᑦᑐᖅᑕᐅᓂᕐᒧᑦ ᐊᖏᖃᑎᒌᒍᑎᓂ.  



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

 ᐅᐃᒍ B: ᓄᓇᓕᓐᓂ ᐊᖑᓇᓱᓐᓂᕐᒧᑦ ᐋᖅᑭᐅᒪᔾᔪᑏᑦ 

 

ᐱᔪᑕᐅᔪᖅ 

ᓄᓇᓕᓐᓂ ᐊᖑᓇᓱᓐᓂᕐᒧᑦ ᐋᖅᑭᐅᒪᔾᔪᑏᑦ ᐅᐃᒍᖓ ᐱᕕᖃᖅᑐᑦᓯᔪᖅ ᐊᐃᑦᑑᑕᐅᔪᓂᒃ ᓄᓇᓕᓕᓐᓄᑦ 

ᓄᑖᕈᕆᐊᕆᓂᕐᒧᑦ, ᓴᓇᓂᕐᓄᑦ, ᐊᖏᓪᓕᒋᐊᕆᓂᕐᒧᓪᓘᓐᓃᑦ ᐋᖅᑭᐅᒪᔾᔪᑕᐅᔪᓂᒃ ᐃᑲᔪᖅᓯᔪᓂᒃ ᐊᖑᓇᓱᒃᑯᑦ 

ᖃᑭᒪᓇᓱᐊᕐᓂᕐᒥᒃ.   

ᐱᔪᓐᓇᖅᑐᑦ 

ᐱᔪᓐᓇᖅᑐᑦ ᓄᓇᓕᓖᑦ ᓄᓇᕗᒻᒥ ᑎᒥᓐᖑᖅᓯᒪᔪᑦ ᐊᑖᓃ ᓯᑏᑦ, ᑕᐅᓐᔅ, ᕕᓕᔾᔨᔅ ᒪᓕᒐᕐᔪᐊᖓᓐᓂ ᐅᕝᕙᓘᓐᓃᑦ 

ᐊᑖᓂ ᕼᐋᒻᒪᓚᒃᑯᑦ ᒪᓕᒐᑉᔪᐊᖓᑦᑕ  ᐊᒻᒪᓗ ᐊᖑᓇᓱᑦᑏᑦ ᒥᑭᒋᐊᕐᓂᐊᖅᑏᓪᓗ ᑎᒥᖁᑎᖏᑦ.  

ᐊᐅᓚᓂᐅᒍᓐᓇᖅᑐᑦ 

ᓄᓇᓕᓐᓂ ᐊᖑᓇᓱᕐᓂᕐᒧᑦ ᐋᖅᑭᐅᒪᔾᔪᑎᓄᑦ ᐅᐃᒍ ᐱᕕᖃᖅᑎᑦᓯᒍᑕᐅᔪᑦ ᐊᐃᑦᑑᑕᐅᔪᓂᒃ ᐅᑯᓄᖓ 

ᐊᐅᓚᓂᐅᔪᓄᑦ:   

 ᓴᓇᒋᐊᕐᓂᖅ ᓄᑖᕈᖅᑎᕆᓂᕐᓗ ᑕᕝᕙᐅᒌᖅᑐᒥᒃ ᓄᓇᓕᓐᓂ ᖁᐊᒃᑯᕕᒻᒥᒃ, ᓄᓇᓕᓐᓂ ᒪᓂᒪᑎᑦᓯᕕᒻᒥᒃ 

ᐅᕝᕙᓗ ᓂᕿᓕᕆᕕᒻᒥᒃ ᐃᒻᒧᓯᖅᑐᐃᕕᖃᕐᓗᓂ; 

 ᑎᑎᖅᑑᔭᕐᓂᖅ, ᓂᐅᕕᕐᓂᖅ, ᐋᖅᑭᑦᓱᐃᓂᕐᓗ ᓄᑑᕐᒥᒃ ᓄᓇᓕᓐᓂ ᖁᐊᒃᑯᕕᒻᒥᒃ, ᓄᓇᓕᓐᓂ 

ᒪᓂᒪᑎᑦᓯᕕᒻᒥᒃ ᐅᕝᕙᓗ ᓂᕿᓕᕆᕕᒻᒥᒃ ᐃᒻᒧᓯᖅᑐᐃᕕᐅᓗᓂ ᐋᖅᑭᐅᒪᔾᔪᑎᖏᓐᓂᓪᓗ;  

 ᑎᑎᖅᑑᔭᕐᓂᖅ, ᓂᐅᕕᕐᓂᖅ, ᐋᖅᑭᑦᓱᐃᓂᕐᓗ ᐃᓄᓕᖅᑕᓂᒃ, ᓄᓇᓕᓐᓂ ᒪᓂᒪᑎᑦᓯᕕᒻᒥᒃ, 

ᓂᕿᓕᕆᕕᒻᒥᒃ ᐃᒻᒧᓯᖅᑐᐃᕕᐅᓯᓐᓈᑦ.  

ᐋᖅᑭᐅᒪᔾᔪᑎᓄᑦ ᒐᕙᒪᒃᑯᖏᓐᓄᑦ ᓄᓇᕗᑦ ᐱᒋᔭᐅᓐᖏᑦᑐᓄᑦ, ᓄᓇᓕᓖᑦ ᐱᔪᓐᓇᖅᑐᑦ ᑮᓇᐅᔭᓂᒃ ᐊᑖᓂ ᐅᐃᒍ 

A: ᓄᓇᓕᓐᓂ ᐊᖑᓇᓱᓐᓂᕐᒥᒃ ᐊᐅᓪᓛᑎᑦᓯᓂᖅ ᐊᑭᓕᖅᑐᐃᒍᑕᐅᓗᑎᒃ ᐊᐅᓚᔾᔪᑎᓄᑦ ᒪᑭᒪᔭᕆᐊᓕᓐᓄᓪᓗ 

ᐊᑭᖏᔭᐅᔪᓄᑦ ᐊᑦᑐᐊᔪᓄᑦ ᐊᖑᓇᓱᓐᓂᕐᒧᑦ ᐋᖅᑭᐅᒪᔾᔪᑎᓄᑦ.  

ᕿᒥᕐᕈᓂᖅ  

ᒥᓂᔅᑕᐅᕕᒃ ᑲᑐᔾᔨᖃᑎᖃᕐᓂᐊᖅᑐᖅ ᐱᓕᕆᖃᑎᖃᕐᓗᓂᓗ ᐱᔪᒪᓂᖃᖅᑐᓂᒃ ᓄᓇᓕᓕᓐᓂᒃ ᐱᕙᓪᓕᐊᑎᑦᓯᓗᑎᒃ 

ᐊᐅᓚᓂᕐᒥᒃ ᑎᑭᐅᑎᓯᒪᓗᓂ ᓄᓇᓕᓐᓄᑦ ᑭᓐᖒᒪᒋᔭᐅᔪᓄᑦ ᑲᔪᓯᒍᓐᓇᑦᓯᐊᕋᔭᕐᓗᓂ ᓄᓇᓕᓐᓄᑦ 

ᐃᓗᐊᓃᓯᓐᓈᕐᓗᓂ ᐱᔪᓐᓇᖅᑐᓄᑦ ᐃᓗᓕᕆᔭᐅᔪᑦ ᐊᑐᐃᓐᓇᐅᒍᓐᓇᖅᑐᓄᓪᓗ ᐃᓄᓕᖅᑕᓂᒃ ᓂᕿᖃᖅᑎᑦᓯᓂᕐᒧᑦ 

ᐊᐅᓚᓂᐅᑉ.  

ᒥᓂᔅᑕᐅᕕᒃ ᓴᖅᑮᒍᓐᓇᖅᑐᖅ ᕿᒥᕐᕈᓂᕐᒧᑦ ᑲᑎᒪᔨᕋᓛᓂᒃ ᐃᓚᐅᑎᑦᓯᓗᑎᓪᓗ ᐊᓯᖏᓐᓂᒃ ᒐᕙᒪᒃᑯᖏᓐᓂ ᓄᓇᕗᑦ 

ᒥᓂᔅᑕᐅᕕᐅᔪᓂᒃ ᑕᖅᑳᓐᖔᖅᑐᓂᓪᓘᓐᓃᑦ ᖃᐅᔨᒪᔪᒻᒪᕆᓐᓂᒃ ᐃᑲᔪᕆᐊᖃᕋᔭᕐᒪᑕ ᓂᕈᐊᖅᑕᐅᓂᖏᓐᓄᑦ 

ᕿᒥᕐᕈᔭᐅᓂᖏᓐᓄᓪᓗ ᑐᓂᔭᐅᓯᒪᔪᑦ ᑐᑦᓯᕋᐅᑏᑦ.  

ᐃᑲᔪᖅᓯᔪᑦ ᑲᑎᖅᓱᖅᓯᒪᔪᑦ 

ᓄᓇᓕᓖᑦ ᐊᐅᓪᓚᑎᑦᓯᒋᐊᓖᑦ ᒥᓂᔅᑕᐅᕕᒻᒧᑦ ᑎᑎᖅᑲᓂᒃ ᐱᔪᒪᓂᖃᖅᑐᓂᒃ ᐊᐅᓚᔾᔭᐃᒋᐊᕐᓗᑎᒃ ᐊᐅᓚᓂᕐᒧᑦ 

ᐱᕙᓪᓕᐊᓂᕐᒥᒃ.  

ᕿᒥᕐᕈᓂᐅᑉ ᐊᐅᓚᓂᖓᒍᑦ ᑐᑦᓯᕋᖅᑐᖅ ᑐᓂᓯᒋᐊᓕᒃ ᑐᑭᓯᐅᒪᔭᕆᐊᓕᒃᑯᑦ ᐊᒻᒪᓗ ᑮᓇᐅᔭᑎᒍᑦ ᐃᑲᔪᖅᑐᖅᑐᓂᒃ 

ᑎᑎᖅᑲᓂᒃ ᓈᒻᒪᓈᖅᓯᒪᔪᓂᒃ ᐊᖏᓂᖓᓄᑦ ᐃᓗᓕᖅᑐᓂᖓᓄᓪᓗ ᐊᐅᓚᓂᐅᔫᑉ, ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ 

ᒥᓂᔅᑕᐅᕕᒻᒧᑦ.  

ᑕᑯᑦᓴᐅᓂᖃᕆᐊᓕᒃ ᐃᑲᔪᖅᑐᖅᑕᐅᓂᖅ ᑕᒪᒃᑮᓐᓄᑦ ᓄᓇᓕᓐᓂ ᐊᖑᓇᓱᑦᑏᑦ ᑎᒥᖓᓐᓄᑦ ᐊᒻᒪᓗ ᓄᓇᓕᓕᓐᓂᒃ 

ᓄᑖᕈᖅᑎᕆᓂᐅᒐᓱᐊᓐᖏᑦᑐᓄᑦ ᐊᐅᓚᓂᐅᔪᓄᑦ.   

 



ᐃᓄᓕᖅᑕᓂᒃ ᑐᓂᐅᖅᑲᐃᓂᕐᒧᑦ ᐊᐅᓚᓂᕐᒧᑦ ᐊᑐᐊᒐᖅ    

ᐅᓂᒃᑳᓕᐅᕐᓂᖅ 

ᑐᑦᓯᕋᖅᑐᑦ ᑐᓂᓯᒋᐊᓖᑦ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ ᐅᖓᑖᓂᐅᓐᖏᑦᑐᖅ ᒫᑦᓯ 31 ᐊᑑᑎᔪᒥ ᐊᕐᕌᒍᒥ 

ᐱᖃᓯᐅᑎᑦᓱᑎᒃ ᓇᓚᖅᑲᓪᓚᕇᑦ ᐊᒻᒪᓗ ᓇᓕᖅᑲᐃᑦ ᐊᑭᓕᖅᑐᕆᐊᓕᓐᓄᑦ. ᑖᒃᑯᐊ ᐅᓂᒃᑳᑦ ᓇᓗᓇᐃᔭᐃᒋᐊᓖᑦ 

ᐊᐅᓚᓂᕐᒥᒃ ᐱᔪᓂᒃ ᑎᑎᕋᕐᓗᑎᓪᓗ ᓴᓇᔭᐅᔪᓂᒃ, ᐋᖅᑭᖅᑕᐅᔪᓂᒃ, ᓴᓇᒋᐊᖅᑕᐅᔪᓂᒃ 

ᓄᑖᕈᖅᑎᓂᕆᐅᔪᓂᓪᓘᓐᓃᑦ ᐊᔾᔨᓕᐅᖅᑕᐅᕙᓪᓗᑎᓪᓗ ᐊᔾᔨᓕᐅᕈᑎᒧᑦ.  

ᖃᑦᓯᐅᓂᖏᑦ 

ᐅᖓᑖᓅᕈᓐᓇᓐᖏᑦᑐᑦ ᖃᑦᓯᐅᓂᖏᑦ ᑮᓇᐅᔭᐃᑦ ᑕᕝᕙᓂ ᐊᕐᕌᒍᒥ $400,000 ᐊᕐᕌᒍᑕᒫᑦ, ᐊᒻᒪᓗ, 

ᑐᓐᖓᕕᐅᓗᓂ ᐊᑐᐃᓐᓇᐅᓂᖏᑦ ᑮᓇᐅᔭᐃᑦ, ᑎᑭᐅᒪᓗᑎᒃ $800,000−ᓄᑦ ᐊᑐᓂᑦ ᐊᐅᓚᓂᐅᔪᒧᑦ.   

ᐊᑭᓕᖅᑕᐅᓂᖅ 

ᐊᑭᓕᐅᑕᐅᔪᑦ ᑐᓂᔭᐅᓂᐊᖅᑐᑦ ᐊᔾᔨᖏᑦ ᑐᑦᓯᕋᖅᑑᑦ ᑮᓇᐅᔭᓂᒃ ᑭᓐᖒᒪᑦᓯᓂᖓᑕ ᐊᐅᓚᓂᐅᑉ ᐱᕙᓪᓕᐊᓂᖓᓂᒃ 

ᐃᓗᐃᒃᑲᐅᓈᖅᓯᒪᓂᖏᖔᕐᓗᑎᒃ. ᐊᑭᓖᓂᕐᒨᖓᔪᖅ ᓇᓗᓇᐃᔭᖅᓯᒪᓂᐊᖅᑐᖅ ᒪᓕᒐᖃᕐᓗᓂ ᐊᐃᑦᑐᐃᓂᕐᒧᑦ 

ᐊᖏᖃᑎᒌᒍᑎᒥ.  

 


